
᭓᭙

ᬳᬢᬹᬃ᭞ᬳᬶᬧᬢᬶᬄᬓᭀᬮ᭄ᬧᬯᬶᬚᬬᬵ᭞ᬳᬶᬗ᭄ᬕᬶᬄᬭᬢᬹ᭞ᬢᬶᬢ᭄ᬬᬂᬢ᭄ᬯᬄᬫᬧᬫᬶᬢ᭄ᬫᬢᬶ᭞ᬗᬶᬭᬶᬂᬓᬬᬸᬦ᭄ᬳᬶᬤᬾᬯᬵ᭟᭜᭟ᬭᬭᬶᬲ᭄ᬦᭂᬫ᭄ᬩᬄᬓᬯᬸᬮᬦᬾᬲᬫᬶ᭞ᬭᬶᬂᬲᬂᬦᬵᬣ᭞ᬢᬸᬫᬸᬮᬶᬫᬫᬃᬕ᭄ᬕ᭞ᬲᬂᬧ᭄ᬭᬪᬹᬧᬗᬦ᭄ᬤᬶᬓᬦᬾ᭞ᬦᬄᬫᬚᬮᬦ᭄ᬚ᭄ᬯᬫᬮᬸ᭞ᬢ᭄ᬓᬢᬸᬯᬸᬓ᭄ᬤᬦᭀᬮᬶᬄᬯᬸᬭᬶ᭞ᬳᬶᬧᬢᬶᬄᬓᬮᬶᬄ

ᬜᬸᬫ᭄ᬩᬄ᭞ᬢᬸᬫᬸᬮᬶᬮᬸᬫᬓᬸ᭞ᬓᬸᬮ᭄ᬓᬸᬮ᭄ᬫᬲ᭄ᬯᬭᬧᬤᬾᬂᬤᬂ᭞ᬫᬶᬯᬄᬢᬫ᭄ᬩᬸᬃ᭞ᬳᬾᬫᭂᬂᬳᬦᬓᬾᬫᬶᬭᬕᬶ᭞ᬳᬧᬲᬶᬚᬦᬶᬳᬤᬵ᭟᭜᭟ᬲᬲᬫ᭄ᬧᬸᬦᬾᬳᬶᬧᬢᬶᬄᬫᬫᬃᬕ᭄ᬕᬶ᭞ᬰ᭄ᬭᬶᬦᬭᬾᬡ᭄ᬥ᭄ᬭ᭞ᬩᬸᬤᬮ᭄ᬓᬚ᭄ᬭᭀᬧᬸᬭᬵ᭞ᬓᬧᬗ᭄ᬕᬶᬄᬢ᭄ᬓᬾᬦ᭄ᬭᬩᬶᬦᬾ᭞ᬧ᭄ᬭᬫᬶᬰ᭄ᬯᬭᬶᬓᬧᬗ᭄ᬕᬸᬄ᭞ᬜᬕ᭄ᬚᬕ᭄ᬲᬃᬯ᭄ᬯᬶᬫᬳᬢᬹᬃᬕ᭄ᬮᬶᬲ᭄᭞

ᬭᬢᬹᬦᬶᬓᬳᬶᬦ᭄ᬢᬶᬢ᭄ᬬᬂ᭞ᬭᬶᬂᬩᬜ᭄ᬘᬶᬗᬄᬫᬸᬳᬸᬕ᭄᭞ᬓᬸᬮ᭄ᬓᬸᬮ᭄ᬫᬫᬸᬜᬶᬧᬤᬾᬂᬤᬂ᭞ᬰ᭄ᬭᬶᬦᬭᬾᬡ᭄ᬥ᭄ᬭ᭞ᬜᬯᬸᬭᬶᬦ᭄ᬯᬘᬦᬫᬦᬶᬲ᭄᭞ᬦᬄᬲᬸᬩᬕᬦ᭄ᬢᬶᬭᬸᬲᬓ᭄᭟᭜᭟ᬧ᭄ᬭᬫᬶᬰ᭄ᬯᬭᬶᬓᬕ᭄ᬬᬢ᭄ᬫᬢᬹᬃᬭᬭᬶᬲ᭄᭞ᬳᬦ᭄ᬢᬸᬓ᭄ᬦᬧ᭞ᬤᭀᬂᬦ᭄ᬤᬶᬓᬳᬶᬦ᭄ᬢᬶᬢ᭄ᬬᬂ᭞ᬧᬂᬢᬶᬢ᭄ᬬᬂᬳᬸᬦᬶᬂᬓᬦ᭄ᬤᬦᬾ᭞ᬗᬦ᭄ᬤᬶᬓᬲᬗᬵᬧ᭄ᬭᬪᬹ᭞ᬬᬳᬶ

ᬤᬾᬯᬶᬓᭂᬜ᭄ᬘᬦᬯᬢᬶ᭞ᬚᬦᬶᬳᬶᬬᬓᬶᬚ᭞ᬧ᭄ᬭᬫᬶᬲ᭄ᬯᬭᬶᬫᬢᬹᬃ᭞ᬳᬶᬧᬸᬦ᭄ᬩᬳᬸᬭᬶᬂᬓᬭᬦ᭄ᬤᬦ᭄᭞ᬧᬗ᭄ᬕᬶᬄᬢᬶᬢ᭄ᬬᬂ᭞ᬢᬦ᭄ᬧ᭄ᬕᬢ᭄ᬫᬦᬦ᭄ᬤᬂᬲ᭄ᬤᬶᬄ᭞ᬢ᭄ᬯᬭᬮᬾᬦ᭄ᬦᬾᬓᬳᬚᬧ᭄᭟᭜᭟ᬢ᭄ᬯᬭᬵᬮᬾᬦᬦ᭄ᬢ᭄ᬯᬄᬳᬶᬬᬫ᭄ᬩᬃᬓᬯᬶ᭞ᬓ᭄ᬦᭂᬳᬗ᭞ᬢᭀᬂᬤᬤᬶᬢᬸᬗ᭄ᬓᬸᬮᬂ᭞ᬢ᭄ᬯᬭᬧ᭄ᬕᬢ᭄ᬲᬲᬫ᭄ᬩᬢᬾ᭞ᬓ᭄ᬫᬢᬸᬦ᭄ᬤᬾᬦ᭄ᬫᬗ᭄ᬭᬸᬭᬸᬄ᭞ᬳ

᭔᭐

ᬧᬂᬳᬶᬬᬢ᭄ᬓᬦᬾᬚᬦᬶ᭞ᬳᬶᬭᬗᭀᬭᬳᬶᬦ᭄ᬳᬶᬬ᭞ᬧᬋᬓᬦ᭄ᬫᬗ᭄ᬭᬸᬭᬸᬄ᭞ᬲᬫ᭄ᬧᬸᬦ᭄ᬭᬯᬸᬄᬲᬂᬲᬸᬤᬾᬯ᭄ᬬ᭞ᬭᬭᬶᬲ᭄ᬜᬸᬫ᭄ᬩᬄ᭞ᬗᬦ᭄ᬤᬶᬓᬰ᭄ᬭᬶᬦᬭᬧᬢᬶ᭞ᬦᬄᬤᬶᬦᬶᬩᬋᬂᬦ᭄ᬕᬓ᭄᭟᭜᭟ᬭᬭᬶᬲ᭄ᬫᬮᬶᬗ᭄ᬕᬶᬄᬳᬶᬤᬵᬭᬤᬾᬦ᭄ᬤᬾᬯᬶ᭞ᬰ᭄ᬭᬶᬦᬭᬾᬡ᭄ᬥ᭄ᬭ᭞ᬭᬭᬶᬲ᭄ᬫᬗᬦ᭄ᬤᬶᬓ᭞ᬤᬸᬄᬤᬾᬯᬵᬕᬸᬲ᭄ᬢᬶᬦ᭄ᬩᬧᬦᬾ᭞

ᬪᬬᬢ᭄ᬯᬄᬕᬦ᭄ᬢᬶᬮᬫ᭄ᬧᬸᬲ᭄᭞ᬚᬦᬶᬩᬧᬗ᭄ᬫᬲᬶᬦ᭄ᬕᬸᬲ᭄ᬢᬶ᭞ᬲᬂᬤᬾᬯᬶᬫᬵᬢᬹᬃᬓᬕ᭄ᬬᬢ᭄᭞ᬳᬦ᭄ᬢᬸᬓ᭄ᬦᬧᬶᬖᬸᬭᬸ᭞ᬧᬗᬦ᭄ᬤᬶᬓᬬᬂᬭᬶᬂᬢᬶᬢ᭄ᬬᬂ᭞ᬰ᭄ᬭᬶᬦᬭᬾᬡ᭄ᬥ᭄ᬭ᭞ᬭᬭᬶᬲ᭄ᬫᬗᬦ᭄ᬤᬶᬓᬫᬮᬶᬄ᭞ᬤᬸᬄᬤᬾᬯᬵᬳᬢ᭄ᬫᬵᬚᬶᬯᬵ᭟᭜᭟ᬚᬦᬶᬩᬧᬫᬗᭀᬭᬳᬶᬦ᭄ᬕᬸᬲ᭄ᬢᬶ᭞ᬳᬸᬮᬶᬄᬩᬸᬓ᭄ᬢ᭞ᬩᬧᬦᬸᬢᬸᬭᬂ᭞ᬧᬂᬕᬸ

ᬲ᭄ᬢᬶᬦᬯᬂᬓᬦ᭄ᬤᬦᬾ᭞ᬳᬤᬵᬳᬸᬢᬸᬲᬦ᭄ᬭᬯᬸᬄ᭞ᬤᬸᬢ᭄ᬣᬦ᭄ᬳᬶᬤᬵᬰ᭄ᬭᬶᬪᭀᬕᬯᬢᬶ᭞ᬦᬸᬦ᭄ᬤᬾᬦ᭄ᬫᬤᬶᬓ᭄ᬳᬶᬤᬾᬯᬵ᭞ᬓᬮ᭄ᬳᬗ᭄ᬕᭀᬜᬫᬦ᭄ᬢᬸ᭞ᬓᬕᬾᬮᬦ᭄ᬳᬶᬪᭀᬕᬬᬓ᭄ᬱᬵ᭞ᬬᬾᬦ᭄ᬢ᭄ᬯᬄᬲᬸᬓᬵ᭞ᬗᬶᬂᬩᬧᬵᬢᬓᬸᬢ᭄ᬜᬗ᭄ᬕᬸᬧᬶᬦ᭄᭞ᬩᬦ᭄ᬫᬸᬜᬶᬦ᭄ᬕᬸᬲ᭄ᬢᬶᬳᬤᬵ᭟᭜᭟ᬧ᭄ᬘᬓ᭄ᬳᬤᬵᬫᬶᬲᬦ᭄ᬕᬸᬲ᭄ᬢᬶ᭞ᬤᬶᬢᬸᬳ

ᬤᬵ᭞ᬫᬮᬸᬜᬫᬦ᭄ᬩᬧᬵ᭞ᬲᬫ᭄ᬧᬸᬦ᭄ᬲᬾᬤᬵᬳᬶᬮᬸᬋᬓᬾ᭞ᬦᬶᬗ᭄ᬕᬮ᭄ᬧᬦᬓ᭄ᬳᬯᬸᬓᬸᬤ᭄᭞ᬫᭀᬦᬶᬜᬳᬶᬮᬂᬦᬸᬘ᭄ᬦᬶᬓ᭄᭞ᬩᬋᬂᬢ᭄ᬓᬾᬦᬶᬗᭂᬫ᭄ᬩᬦ᭄᭞ᬢ᭄ᬯᬭᬵᬩᬓᬢ᭄ᬭᬸᬭᬸᬄ᭞ᬓᬮᬂᬚᬦᬶᬢ᭄ᬯᬭᬢ᭄ᬓᬵ᭞ᬭᬤᬾᬦ᭄ᬤᬾᬯᬶ᭞ᬫᬲᬯᬹᬃᬫᬲᭂᬫᬸᬢᬗᬶᬲ᭄᭞ᬖᬸᬭᬸᬯᬾᬄᬭᬶᬂᬧᬸᬦᬶᬓᬵ᭟᭜᭟

